
د خبرتيايي او مخابراتي ټکنالوجۍ د پاليسي أخري کاري نسخه
1. تصور

ددې دپاره چې افغانستان وتوانيدای شي خپلې منافع او ګټېې د خبرتيايي او مخابراتي ټکنالوجۍ (ITC) په ساحه کې زياتې کړي او هغه هم د جهاني خبرتياوود جمعيت د غړيتوب له لارې په داسې حال کې چې افغانستان  فرهنګي ميراث (اصيل) وساتې ددې دپاره چې ملي اهداف پر مخ يوسي او افغانستان په حيث د يو با صبره، متحمل او قابل د ترقۍ او پيشرفت هيواد وګرځي، افغانستان به ITC داسې استعمال کړي چې حکومت په چټکۍ او قوت سره پر مخ ولاړ شي. او هم د ټولنيزه خدماتو او د بيا رغاونې پروسه ګړندۍ شي، کارونه زيات شي چې استخدام ورسره وده وکړي او د خصوصي سکټور تغيرات او پر مختګ و منلای شي، فقر او بيوزلې کمه شي او د بيوزلو خلکو سره مرسته وشي.
2. تير حال

ITC مختلفې ټکنالوجۍ چې مطبوعاتي او مخابراتې خدمات د يو شميرزياتو استعمالونکو لپاره برابروې شرح کوي. دغه اصطلاح په يوه پراخه پيمانه په معنی د تاسيس شوو او نسبتا نوې ټکنالوجې استعماليږي په کومو کې چې ټيلفوني شبکې او راډيويي خپرونې  شاملې دي. يو نوې رامنځ ته شوې او مهمه ټکنالوجې چې په دې ورځو کې ډير استعمال لري هغه انټرنټ دی. برسيره پر دې ICT د نشراتو د تطبيق دساحې سره رابطه لري چې هغه عبارت د هغه سيسټمونو څخه ده چې مطبوعات راجمع کړي، توزيع يي کړي، تحليل يي کړي او بيا ېې په مختلفو شکلونو کې په شمول د کتابونو (متنونو)، رسمونو او خيالونو، أوازونو او ويډيوګانو کې راوړي.
په دې ورستيو څو کلونو کې ، ددې له پاره چې په داخل کې د پاليسيو په چوکاټ کې هغه فرصتونه او امکانات چې ICT رامنځ ته کړي د هغې څخه بهره واخيستل شي،  ډيرو  هيوادونو اهداف وضع کړي او د يو عمومې ملي انکشافي تکل (پلان) ديوې برخي په توګه او د ICT  د سټراټيجۍ دتنظيمولو سره په مخه روان دي. د يو لړ پرله پسيې پروسو په شمول د يو منسجم او څو اړخيزه سټراټيجۍ د سکټور د انکشاف لاس ته راوړل ضروري ګڼل کيږي. په دې برخه کې تعليم، د پانګې اچولو فرصتونه او د زيربناېې د موجوديت امکان ډير مهم رول لوبوي. يو قابل د باور مخابراتي او مطبوعاتي سيسټم هم د مؤثره ادارې او نظم په غرض ، په دولتي او خصوصي سکټورونو کي ضروري ګڼل کيږي. په دې کې داسې ساحې لکه  بين المللي حکومتي معلومات، د وطنوالو خدمات، سوداګري، بانکي فعاليتونه او بين المللي روابط شامل دي. ددې موضوع د اساسي اهميت په نظر کې لرلو سره، ددې سند اهداف، پاليسي ګانې او کاري تکلونه (پلانونه) د افغانستان د ICT سکټور د انکشاف زمينه برابروي. افغانستان په نيت کې لري چې د ICT استعمال په حيث د اقتصادي او ټولنيز انکشاف د يو مخ بيونکې وسيلي په صفت وپيژنې.
ددې پاليسۍ هدف دداسې يو هيواد بيا رغاونه ده چې د ICT ګانو څخه بشپړه ګټه واخيستی شي. ددې ټکي په نظر کې لرلو سره،  په ملي کچه د  ICT  يوه اډانه (زيربنا) به وده ومومې چې دا خبره يفيني کړي  چې هيواد وال به مطبوعات او معلومات د خپلو ډموکرټيکه ارزښتونو د زيار او ګرانښت د أسانتيا وو لپاره وشي استعمالولی چې د هغې په پايله کې يو دوامداره انسانې پرمختګ رامنځ ته شي. ددې سند برسيره، د مخابراتو وزارت (MOC ) د مخابراتو او انټرنټ پاليسي چاپ ته رسولې کوم چې هغه پاليسي ګانې شرح کوي او راښيي چې زيات تره د مخابراتو سکټور پورې اړه لري.
3. اهداف
ددې د پاره چې د داسې يوې افغاني ټولنې بيا رغاونه وکړي چې د ICT څخه بشپړه ګټه واخلي، د مخابراتو وزارت دا لاندې هدفونه تعريف کړي:
1.
د ITC رواجول په پراخه کچه ترڅو د افغانانو دژوند ټول اړخونه ، په شمول د پوهنې، روغتيا، 


کار پيدا کولو او په مطبوعاتو باندې لاس رسي پيدا کول وده ومومې.

2.
د محلې او ملي ICT صنعت وده تر څو وشي کولای د پانګې اچولو او کار پيدا کولو پروسه په 

دې ساحه کې ګړندۍ کړې؛ او

3.
د بهتره اجتماعي خدمتونو د تقديمولو په هڅه او د حکومت د مؤثريت د زياتوالي په غرض د 

ICT استعمال.
4.  د ICT  ګانو پاليسۍ
د هغې پورته تعريف شوو اهدافو د سرته رسولو په غرض،  د ICT دا لاندنۍ پاليسۍ به دسياليوپه  يو مناسبه ډګر کې عملې او پلې شي.

1.  د حکومت خدمات

د حکومت د خدماتو د پرمختګ او ودې په غرض د يوې اساسي وسيلې په حيث د ICT د اهميت پيژندنه او په نظر کې نيولو سره، د افغانستان حکومت به په فعاله توګه ICT  دې دپاره استعمال کړي چې هيواد والو ته ټولنيز خدمات او صحي پاملرنه برابره کړي. د افغانستان حکومت به خاصه پاملرنه هغې خدماتو ته کوي چې پکې مسکينه او بيوزلو کسانو ته ګټه و رسوي.

2. اډانه او تمرکز

 د اډانې (زيربنا او اساسي شکل) د انکشاف اهميت د افغانستان لپاره نشو کولای  له نظره وغورځوو. د ټيلفون، د ډاټا انتقال، او د راډيويي خپرونو ټکنالوجيانو او شبکو مجموعي ترکيز يه نظر کې نيولو سره، د افغانستان حکومت په داسې حال کې چې د پخوانې امکاناتو بيا رغاونه  دلاس لاندې نيولې، د نوو امکاناتو او اډانو (زيربناګانو) په جوړولو به داسې سيسټمونو ته وده ورکړي چې د مختلفو ټکنالوجيود مجموعي او باهمي يو ځای کېدلو ته وده ورکړي ترڅو د اډانې (زيربنا او موجوده امکاناتو) استعمال او رواج يوې لوړې کچې ته ورسوي.
3. انکشاف
د مطبوعاتو او مخابراتو په ټولو سکټورونو کې د حياتي عناصرو په حيث په نظر کي نيولو سره د افغانستان حکومت د ICT سکټور په صفت د لمړۍ درجې سکټور پيژندلی. دې لمړيتوب کې د مخابراتو وزارت د حکومت يوه لمړۍ درجه تصدي ده چې د ICT مسؤوليت ورپه غاړه دی او هم دا رنګه د افغانستان ملي مطبوعاتو ا د مخابراتو د ټکنالوجېۍ د انکشاف مشورتي شوری (څرنګه چې په لمړۍ الحاقيه کې شرح شوې) مسؤليت د وزارت په غاړه دی).
4.  پانګې اچول

د خصوصي سکټور مهم رول په نظر کې لرلو سره چې د ICT په انکشاف کې يې لوبولي، او د پانګو اچولو د کمکي چاپيريال د پيداکولو په منظور چې د خصوصي سکټور څخه به جوړيږي په شمول د خارجې مستقيمې پانګې اچولو (FDI) ، د افغانستان حکومت به د ماليي او پانګې اچولو داسې يو ښه چاپيريال منځ ته راوړي چې وارداتي محصول او نورې مالياتي ګټې پکې کمې کړي.
5. e-Government (اليکټرونيکي حکومت)
د حکومت د مؤثريت په نظر کې نيولو سره د افغانستان حکومت به د کمپيوټري کولو پروسه د کار لاندې ونيسي چې ټول مرکزې حکومتي دفترونه او تصدي ګانې به د 2005 (1384) کال پورې احتوا کړي. د افغانستان حکومت به خپل مؤثريت  د e-Government ټکنالوجي او د ملي ډاټا د مرکز په تاسيسولو ستر او پراخه کړي.
د افغانستان حکومت په خپل مؤثريت د e-Government ټکنالوجۍ او د يو ملي ډاټا د مرکز د تا سيسولو له ليارې  جوړوي.
6. تعليم او روزل

د داسې يوې ماهرې کاري قووي چې د ډيجيټل د عصر، پوهې او داخلولو څخه د استفادې کولو قدرت ولري، په نظر کې لرلو سره د افغانستان حکومت، د مخابراتو، پوهنې، د عالي زده کړو وزارتونواو ورته مربوطو ادارو له لارې به د ICT په ساحه کې دمؤثره روزلو کورسونو ته توسعه او وده ورکړې چې په دوهمه او دريمه درجه کې به وي او د خصوصي سکټور سره به د شرکتونو جوړولو امکان وپلټي چې د شرکت تعليمي أسانتياوې عملي کړي؛ او
7. e-Commerce (اليکټرونيکي سوداګري)
ددې دپاره چې د سوداګرۍ خدمات د برقي او الکټرونيکې وسايلو په واسطه پراخه کړي او وده ورکړي، د افغانستان حکومت به مناسبه قانون جوړ کړي او لازمي اصول به په کار واچوي چې داسې يو سکټور رامنځ ته کړي چې پکې د مشتريانو او برابرونکو حقوق او ګټې خوندې وي.

5.  د عمل تکل او سټراټيجي
لاندی د عمل تکل او سټراټيجې  د ICT ګانو اوه (7) پاليسۍ  په تفصيل بيانوي او هغه قدمونه شرح کوي کوم چې د پاليسيانو په عملي کولو کې ضروري بلل کيږي. دا عملي تکل به د کلني کاري تکل او موقفي راپورونو کې نور هم څيړل کيږي او نوي کيږي.
ICT ګانې او حکومتي خدمات
هغه وسايل چې ټکنالوجي  د صحي پاملرنې، ټولنيزه خدماتو، د هيواد والو د حقوقو او د عمومي انکشاف په ډګر کې تقديموي، په مستقيمه يا غير مستقيمه توګه د مسکينانو په لاس کې ورکول کيږي او دا ددې دپاره چې يوه قوي او ډموکراټيکه ټولنه جوړه شي. برسيره پر دې، د ښځو دنده په کورونو او ټولنه کې او د انکشاف په برخه کې  ددوي د فعال رول  ICT ګانو ضروري ګرځولې. په دې ساحو کې د ښځو خاص رول او ددوي پوهې  په ICT ګانو کې ددوی برخه اخيستنه  ډيره مهمه ګرځولی.
د افغانستان حکومت په دا خبره يقيني کړې چې لمړي ضروري قدمونه د ICT په قسمت کې اخيستل کيږي کوم چې به بيوزلو کسانو ته په اختيار ورکول کيږي او په تيره بيا ښځو ته. دمربوطه وزارت خانو او حکومتي دفترونو له لارې ICT ګانې به په کار اچول کيږي ترڅو په لاندې برخو کې حکومتي خدمات په مؤثره توګه برابر شي:

1. صحي خدمات

په دې کې په محلي مرکزونو او روغتونونو کې د خدماتو په مستقيم ډول برابرول شامل دي.. او صحي خدمات په يوه اغيزمنده طريقه د متخصصينو له خوا په لرې ځايو کې دe-medicine (اليکټرونيکي طب) د تخنيک په ذريعه پر مخ بيول کيږي. په دې کې هم دا رنګه هغه ICT  ګانې هم شاملې دي چې د صحي خدماتو برابرول به يا خو د خودسرۍ ټيټي سطحې ته راښکته کړي، او يا به يې ساده کړي او عامه خلکو ته به ورسيږي.
2. زراعت. د  مارکيټ د محلي محصولاتو ن نرخونو په شمول د خوراکي موادو د مارکيټونو په باره کې معلومات او هغوي ته لاس رسي.  دا چې دا معلومات او مربوطه خبرتياوې د دهقانانو دپاره مهم دي تر څو دخپل ژوند معيارونه  د نن ورځې مخ په وده بازار کې لوړ کړي. د افغانستان حکومت به د (AIS) په نامه د زراعت يو معلوماتي سيسټم تاسيسوي  چې ICT ګانې به داسې استعمالوي چې دهقانان وشي کولای په اطرافو کې په دې وتوانيږي چې کومو معلوماتو ته اړه لري هغه ترلاسه کړي.

3. اداري او ټولنيز خدمات: د دولت اداري او ټولنيزو خدماتو ته لاس رسي پيداکول وخت غواړي، او يا دا چې که په ساده ژبه ووايو په کلو کې اصلا د چا په لاس نه ورځي. ددې د پاره چې ټولو افغانانو  ته هر چيرته چې هم اوسيږي په مساوي توګه په لاس ورشي، د افغانستان حکومت به په داسې عملونو لاس  پورې کړي چې د خلکو ټول حکومتي اسناد په انټرنټ کې داخل کړي.
ICT ګانې په اډانه (Infrastructure) او تمرکز کې
يوه عصري، تخنيکي، مؤثره او د نرخ له پلوه هم په زړه پورې اډانه (Infrastructure) چې په دواړو شکلونو، يعنې ځمکنۍ او فضايي، داخلي او يا بين المللي وي ډير ارزښت لري چې په افغانستان کې مخابراتي خدمات په کار واچوي. ICT ګانې د هيواد په نورواډانوکې لکه مخابرات، يوتوان لرونکی عامل او د انکشاف او د سړکونو د ساتلو، تسهيلاتو، حکومتي ادارواو د ټولنيزو خدماتو د پاره لمړی شرط بلل کيږي. 
څرنګه چې پخوا وويل شوو، د مخابراتو وزارت به د مخابراتو او انټرنټ پاليسي نشر کړي کومه چې به په خاصه توګه د مخابراتو سکټور ته اخبار ورکوي. د ICT د پاليسۍ دا برخه به داسې اډانو ته تمرکز ورکوي چې نوې تمرکز کوونکو او منځ ته راتلونکو ICT ګانو سره رابطه ولري. 
هغه ټولنې چې د مطبوعاتو په اساس جوړي شوي دي د نن ورځې د ICT څخه داسې ګټه لاس ته راوړي چې د يو شمېر زياتو استعمالوونکو او تطبيقاتو په سرتاسري ساحه کې د معلوماتو د تبادلې په لار کې يو تر بله همکاري لري.  د تمرکز (Convergence) کلمه هغې مختلفو ټکنالوجيواو شبکو يو ځای کېدو ته واېي چې د پرمخ تللي خدماتو برابرولو زمينه رامنځ ته کړي. د پرمخ تللي خدماتو برابرولو برسيره چې پخوا ممکن نه وو، دداسې يو سيسټم ګټې، مؤثريت او د نرخونو تاثير په عنعنوي طريقو باندې هم په بر کې نيسي.
دا ډيره مهمه ده چې د مخابراتو بهير په داخل د افغانستان کې د څارنې لاندې ونيول شي او د نوې اډانې بيا رغاونه وده وکړي ترڅو چې يا په مستقيم ډول د سيالۍ قدرت ولري او يا د راتلونکو پرمختګونو د ټکنالوجيو او شبکو د سيل د ساحې ګنجايش په ځان کې وويني. په پايله کې په داسې حال کې د موجوده وسايلو اصلاح  او د نوو اډانو معرفي کول او منځ ته راوړل هدف دی. د مخابراتو وزارت په دا خبره يقيني کړي چې داسې مناسبه پاليسي ګانې په عمل کې پياده شي چې د عصري منځ ته راتلونکوټکنالوجيواو شبکو معرفي کولو ته وده ورکړې. ددې هدف په نظر کې نيولو سره د افغانستان حکومت او د مخابراتو وزارت به دا لاندې ګامونه پورته کوي:
1. د مخابراتو وزارت به دې نوو منځ ته راتلونکو ټکنالوجيو او شبکو ته وده ورکوي ترڅو چې د اډانو او پرمخ تللي خدماتو استعمال اعظمې سطحې ته لوړ کړي.

2. ددې د پاره چې د ډاټا خدماتواو ښاري  او قبايلي سيمو ته په مساوي ډول ورسيږي، د مخابراتو وزارت به خپلې په سلو کې پنځوس پسته خانې  د انټرنټ په ټرمينلونو سره مجهزه کړي تر څو چې د 1382 لمريز کال (20 March, 2004) تر پايه پورې مخابراتي ظرفيت په بر کې ونيسي. دا پر مخ تللی پسته خانې به د ټيلفوني خدماتو برسيره د e-mail ، د انټرنټ  ډيره چټکه عمليه او د بلونو د تحويلولو اود بريښنا بانکداريو په ډګرونو کې  وظيفه اجراء کوي.
3. د افغانستان حکومت به د علمي او خصوصي تشبثاتو له لارې د ICT په هکله اساسې او پر مخ تللي تحقيقاتي او انکشافي هلې ځلې په داسې حال کې چې د خصوصي محلي ICT په ساحه کې اړونده مسايلو باندې ترکيزوي او په کار اچوي. حکومت به دا خبره يقيني کړي چې په ډيره لوړه سويه علمي او تخنيکي پلټنې او انکشاف کيدای شي چې د افغانستان په پوهنتونونو کې د خارجي پوهنتونونو په همکارۍ تر سره شي.
4. د افغانستان حکومت به د مطبوعاتو او راډيويي خپرونو په ساحه کې د ICT رواجول هڅوي. د ملي راډيو او ټلويزيون مرکزونه به مجهز شي ترڅو وشي کولای د منځ ته راتلونکو ټکنالوجيو څخه اعظمې استفاده وکړي او ورسره ورسره عنعنوې او نوي مطبوعاتي وسايل پر مخ بوځې او د انټرنټ په شمول خپلو ليدونکو او اوريدونکو ته ځان ورسوي.
5. د مخابراتو وزارت د خدماتو برابرونکي هڅوي چې د کرايي خدماتو ته اجازه ورکړي چې د مخابراتو مختلفو اړتياوو لکه اخبار، معلوماتو، او عاجله مرستو د پاره عين وسيله په کار واچوي.
د يو اولويت سکټور په حيث د ICT  تشخيص
د هيواد د ودې او انکشاف د پاره به د يوې محرکه قوې په حيث  د ICT په سکټور کې دغه لاندې ګامونو پورته کول عملي کيږي تر څو دغه پروسه يقيني بڼه غوره کړي او په راتلونکو کلونو کي  په مناسب ډول پر مخ ولاړه شي: 

1. د مخابراتو وزارت به د ICT ګانو مخ ته وړونکو د يوې بې سارې ادارې په حيث ونومولی شي. ددې د پاره چې دا کار ثابت شي او انعکاس ورکړل شي، دې وزارت ته به د (مخابراتو او معلوماتي ټکنالوجۍ دوزارت (MCIT) نوم ورکړ شي چې ددې کار نيټه به سر د 1382 لمريز کال د پای او د (20 March, 2004) سره سمون خوري.
2. د مخابراتو وزارت (MoC) ته دا دنده سپارل شوې چې په هيواد کي د ICT ګانو پرمختګ او اړونده خدمات مخ ته يوسي. د مخابراتو وزارت به په افغانستان کې د ICT ګانو د ودې داسې يوه موثره او ګړندۍ لاره غوره کړي چې د هغې له پلوه به د انکشافي پاليسۍ او قانون جوړولو برسيره په دي سکټور کې د بهرنيو پانګې اچوونکو راجلبول ، شخصي او خصوصي ګډون، د بشري  سرچينو انکشاف او د ICT  اډانه  او د هغې پلي کول شامل وي.
3. په داسې حال کې چې د مخابراتو وزارت د ICT ګانو د ودې د يوې رڼې او برملا پروسې په ارزښت پوهيږي، دغه وزارت به په افغانستان کې د يو ملې معلوماتي او مخابراتي ټکنالوجۍ مشورتي هيات جوړوي چې د (NICTCA) په نوم به بلل کيږي. ددې هيات مقصد به داوي چې حکومت ته به په ټولو مسايلو کې چې په ICT ګانو پوري اړه ولري مشورتې خدمات برابر کړي او دا اداره به د هماهنګۍ د يو مرکزي نقطې په حيث دنده اجراء کوي. دا هيات به په پيل کې د مخابراتو په وزارت کې د وزير تر رياست  لاندې خپلې دندي پر مخ بيايي او خپل کار به د 1382 لمريز کال په پای کې پيل کوي. د مخابراتو وزارت به د دې کار د مؤثريت د پاره له هغه نيټې تر مخه خپل لارښودونکي، روڼ، صفا او أزاده اجراءات نشر ته سپاري. ددې هيات لمړنۍ دنده به  د ملې معلوماتي او مخابراتي ټکنالوجۍ د اجنډا د فارمول د طرحي ( NICTA) وړاندې کول وي کومه چې به په هيواد کې د ICT  ګانو د انکشاف دپاره لاره هواره کړي.
4. ددې د پاره چې د پرمختګ څرنګوالی جوت شي او ددغه پاليسيو د پلي کېدو په لاره کې ممکنه خنډونه تشخيص شي د ملي معلوماتي او مخابراتي ټکنالوجۍ مشورتي هيات به په افغانستان کې لږ تر لږه په هردوه کلونو کې مؤثر چمتووالی – أزموينه (ERA) ترسره کوي چې د پاليسۍ د مؤثريت او غير مؤثريت مطالعه به هم پکې شامله وي. د ملي معلوماتي او مخابراتي ټکنالوجۍ مشورتي هيات به په افغانستان کې ددې أزموينې سرته رسولو د پاره لازمه لارښودنه نشر ته سپاري. ددې أزموينې نتيجه به د عامه پوهې د پاره نشر ته سپارل کيږي چې دا به د د سبا ورځې د ICT ګانو د تکلونو (پلانونو) اساس او بنسټ ټاکي.
د ICT ګانو د پانګې اچولو پاليسي ګانې

د هيواد د ICT ګانو ظرفيت به په يوه لويه پيمانه زيات او چټک شي او ښه وده به وکړي خو د خصوصي سکټور او بهرني پانګې اچوونکو په ګډون.  ددې دپاره چې د پانګې کومه برخه چې ضروري ده په لاس راوړل شي د مخابراتو وزارت به د نورو اړونده وزارت خانو او دولتي مؤسسو په موافقه او همکارۍ يو سموونکي او منسجمه طريقه رامنځ ته کړي ترڅو په هيواد کې دننه د ICT ګانو په برخه کې د پانګې اچول په لاندې ډول وروزي:
1) د سوداګرۍ او ماليي د وزارتونو په ملګرتيا به د ICT ګانو په سکټور کې يو مناسب مالياتې سيسټم وضع او وده به ورکړل شي. دا مالياتي سيسټم به وارداتي محصول او ماليې چې د ICT ګانو پر ګټو، تجهيزاتو او خدماتو ايښودل شوي ټول تر غور لاندې نيسي. ځانګړي تشويقي ټکسونه او ماليې د ځانګړو ساحولکه د ځانګړو اقتصادي زونونو، يا د صادراتي پروسو د زون برسيره د ICT ګانو د پارک په برخه کې په دوه وو الحاقيو کې شرح شوي .
2. د ICT اړونده فعاليتونو کې د پانګې اچولو د هڅولو دپاره چې په ځانګړي ډول هيواد ته ګټې ولري، او دغه راز هغه شرکتونو ته به چې په ځينې ځانګړو ساحو له د سوفټ وير د انکشاف او يا د ICT ګانو د زده کړي او د روزنې په برخو کي فعاليت لري د اضافي مالياتي ګټونه د استفادې اجازه ورکړل شي چې د څيړنو او انکشاف په ډګر کې د هغوي د پانګي اچونې سره اړه لري. 
3. ددي دپاره چې په سکټور کې پانګه اچونه او د سکټور پراختيا وهڅول شي د ICT ګانو د ټکنالوجۍ يو پارک به په کابل کې تاسيس شي. دغه پارک به د ICT ګانو د چلوونکو او شرکتونو چې په سکټور کې په فعاليت بوخت دي کوربه وي. د مخابراتو وزارت به د ټکنالوجۍ د پارک د تاسيسولو او د هغې د فعاليتونو په منظور يو بشيړ پلان  جوړ کړي. دا اټکل کيږي چې د ټکنالوجۍ پارک به د نورو شيانو تر څنګه د سوداګرۍ د يو محلي انکيوبيټر (Incubator) په صفت أسانتياوې برابروي، د منيجمنټ او عملياتي مهارت ته د لاس رسۍ د پاره لاره هواره وي او د أزميښت په ډول د پانګې اچوني د سرمايي د پاره د يوکانال په حيث کار وکړي. برسيره پر دي، د ICT) ګانو د ټکنالوجۍ حقيقي پارکونو (  ته به چې د افغانستان په مختلفو سيمو کې د ورته ګټو او مالياتي مشوقونو په درلودلو سره لکه چې پورته ذکر شوي ځای پر ځای شوي وده ورکړای شي ترڅو په محلي او منطقوي سطحه  د ICT ګانو په سکټور کې خصوصي پانګه اچونه چټکه کړي.
4.  په ICT ګانو پورې د اړونده پاليسي ګانو او قوانينو د جوړولو په مهال به د پانګې اچولوقوانين په پام کې نيول کيږي. او د پانګې اچولو د سبا ورځې د قوانينو د جوړولو په مهال به  د ICT ګانو پاليسيواو قانون جوړونه په نظر کې ونيول شي.
5. NICTA به د افغانستان د ICT وضع په بين المللي سطح د سوداګرۍ په نندارتونونو او غونډو کې شرح کوي، په داسې حال کې چې يوه ښه تکل (پلان) شوې ، متمرکزه او بشپړه سټراټيجي به هم نشر ته سپاري او د يو ځانګړي وب سايټ (Web-site) له لارې به د پانګې اچولو په هکله معلومات خپروي.

ICT ګانې او د حکومت مؤثريت

څرنګه چې ICT ګانې د هرې ورځې په تېرېدلو سره په ټولو عامه فعاليتونو کې دخيل کيږي، د افغانستان د حکومت د پاره ضروري ده چې په ډيره چټکتيا سره د الکټرونې حکومت (e-government) سټراټيجۍ په کار واچوي ترڅو يو مؤثره، د نرخونو له پلوه مناسبه او شفاف عامه سيکټور ته وده ورکړي او په عين حال کې په نژدې راتلونکې کې هيواد والو اود نړيوالې ټولنې دپاره   د معلوماتود خدماتو د لاس ته راوړنې د پاره لاره هواره کړي.
د افغانستان حکومت به د مخابراتو د وزارت له لارې دا لاندينۍ ادارې تاسيسوي:

1. د ملي ډاټا (Data) مرکز د 1383 لمريز شمسې کال تر نيمايي پورې چې دنده به يې وزارت خانو، اداري واحدونو او نورو حکومتي شعبو ته د لاندنيو ضروري او مهمو خدماتو برابرول وي لکه:
الف. شبکو او په انټرنټ ته لاس رسې؛

ب. د اليکټريکي ډاټا پروسس (EDP) ؛

ج. د دوسيو زيرمه؛

د. د انټرنټ کوربه کيدل، د وب سايټ کوربه کيدل، ګډ حکومتي e-mail؛ او

ه. د ډاټا د شبکې امنيت
د افغانستان د کمپيوټر مرکزبه کوم چې پخوا د حکومت په ادارو کې د EDT  په نوم ياديدلو له دې وروسته د مخابراتو د وزارت يوه برخه وي او د ملي ډاټا د مرکز تر نامه لاندې به فعاليت کوي.
2.  د حکومت يو کمکي مرکزچې په چټکۍ سره هغه اړتياوو ته چې د ډاټا د مرکز د اډانې او خدماتو په هکله راپيدا کيږي ځواب ووايي. 
3.  د روزنې يو مرکز چې ترڅو د ICT ګانو په تطبيق او د ICT ګانو د پروسو په اداره کولو کې د عامه کارمندانو مسلکې مهارتونه تقويه شي. د روزنې دا مرکز کيدای شي چې په داسې يوه طريقه عملي شي چې يوه ګرځنده دستګاه مثلا يو يا دوه لوی لوی بسونه (سرويسونه) دروزنې د مرکز په صفت سمبال شي او وخت په وخت په کابل او په نورو سترو حکومتي مرکزونو کې په حرکت کې وي اودولتي کارمندان وروزي. 
4. د هر وزارت او شعبې لپاره د معلوماتي سيسټمونو يو اداره کوونکی. دا ادراه کوونکي به د واحدونو، د ډاټا د مرکز، د مرسته کوونکې مرکز او د  روزنې د مرکز  تر منځ د ارتباطاتو د ټينګولو دنده په غاړه ولري. 

5 . د نورو أژانسونو او د شبکې د امنيت د تکل ترمنځ همکاري چې تر څو د أواز او د ډاټا د شبکو روانې  چارې خوندي وساتل شي او هغوي د ناوړو کورنې او بهرنې بريدونو په مقابل کې وساتي. 
6. د دولت په سطح د ډاټا د اډانې په هکله اړتياوو او غوښتنو ته د پام کولو له لارې  د الکټرونيکې دولت د خدماتو تاسيسول.
7. د مخابراتو وزارت به دافغانستان د جګې سطحې د ساحې او ددغې ساحې د پروسې تر عنوان لاندې د اداري چارو څارنه کوي. برسيره پر دې، د مخابراتو وزارت به  د ډاټا د مرکز له لارې د حکومت لپاره د انټرنټ  د شته والي يوه عامه شبکه تاسيسوي. ددې کار په پايله کې به د افغانستان حکومت ديوې منسجمې طريقې له لارې  بهرنۍ نړۍ د پاره د ليدلو وړ وګرځې او د هغه خطر او مشکل نه به ځان وساتي چې د نړۍ نورو هيوادونو  د اتحاد د نشتوالي له امله ګاللي دي. د مخابراتو وزارت به په مستقيمه توګه د افغانستان د حکومت په ساحه کې د ثبتولو د خدماتو دنده تر سره کړي. 
ICT ګانې او پوهنه
يوهه د نړۍ به سطحه د اقتصادي ودې د چټکتيا او د فقر د له منځه وړلو د کليد په حيث پېژندل شوې ده. پوهنه د افرادو د پاره د فرصتونو د پيدا کيدو لاره هواره وي او ورسره ورسره ټولنيزه او اقتصادي وضع پياوړې کوي. لنډه دا چې ICT ګانې د لويانو د سواد سطحه لوړوي. د نن ورځې په نړۍ کې چې د  ټکنالوجۍ پر بنسټ ولاړه ده او د جهاني کېدلو په لور په حرکت کې ده د ICT ګانو استعمال يو مهم عامل ګرځيدلې چې تر څو ډير خلک د پوهې خاوندان شي چې دا په خپل وار سره دا خبره يقيني کوي  چې د يو هيواد د کار کولو قوه د مهارت  تر بريده رسيدلې او د پرمختګ  په لار کې پرتو چيلنجونو ته د ځواب ويلو دپاره چمتو دی. 

پوهنه د انکشاف د پروسې د تهداب تيګه ده ځکه چې پوهنه په مستقيم ډول وګړي او ټولنې په بر کې نيسي او د حکومت او د خصوصي سکټور له خوا يو شمير لوبغاړي په کار اچوي. د پوهنې دپاره د هلو ځلو په بهير کې په ICT ګانو باندي د ټينګار د لارې افغانستان کولای شي د انکشاف د ځينو اټکل شوو مرحلو څخه په پټوسترګو تير شي او د يوويشتمې پيړۍ د نړيوال اقتصاد ډګر ته د داخليدو د پاره ځان په زړه پورې توګه چمتو کړي. 

په افغانستان کې د ICT ګانو د اډانې تاسيسول ضروري  ګڼل کيږي ترڅو پوهنې او د هغې ګټو ته وده ورکړای شي. د کمپيوټرونو د رانيولو او نصبولو او د هغو پورې د مربوطه وسايلو د لاري ICT ګانې کولای شي چې د پوهنې او روزنې په برخه کې اسانتياوې رامنځ ته کړي.  د ليرې واټن څخه زده کړه چې په نړيواله سطحه د اقتصادي پلوه د مخ پر ودې هيوادو د پاره د يوې ګټورې پانګه اچونې په حيث ثابته شوې او دغه راز په داخل د خدمت روزنه  به  د موجوده کاري قوې د مهارتونو او د پوهې د ودې پروسه أسانه کړي.
ICT ګانې په ځانګړې توګه دافغانستان په څير په هغه هيوادو کې چې ( د ښځو په شمول ) يو زيات شمير وګړې يې د پوهنې له پلوه بې برخې پاتې دي او په کليو او بانډو کې ژوند کوي د ارزښت وړ دي.

په هم دې دليل به د افغانستان حکومت د مخابراتو، د پوهنې او لوړو زده کړو وزارتونواو د اړونده مؤسساتو له لارې دا لانديني ګامونه پورته کوي:
1. د ثانوي او لوړو زده کړو په کچه د ICT نصاب جوړول، په اړونده کورسونو (لکه د کمپيوټر علم، د څو اړخيزه مطبوعاتو زده کړه، مخابرات او انجينيري) کې ونډې اخيستلوته وده ورکول، او د ITC په اړونده مضمونونو کې د معلمينو د روزنې او د روزونکو د روزنې کورسونو ته وده ورکول.

2. د ITC ګانو د څيړنې او پرمختيا د برنامو په ټاکلو کې د افغانستان د پوهنتونونو سره د همکارۍ د پاره بهرنيو نامتو او معتبره پوهنتونونو ته بلنه ورکول. دا پروګرامونه به په افغانستان کې د ICT ګانو په اړه  په لوړه کچه د علمې زده کړې په شمول د Ph.D  (ډوکټورا)  پروګرامونه  په بر کې لرې خو تر هغو به محدود نه وي.
3. داسې زمينې او فرصتونه  رامنځ ته کول چې په هغو کې زده کوونکي اوپه ځا نګړي ډول هغه کسان چې په کليواو بانډو کې ژوند کوي  بايد ټکنالوجۍ ته لاس رسې پيدا کړي. دا به د انټرنټ متحرکه واحدونه په بر کې نيسي. د مثال په ډول سرويسونه (بسونه) به د انټرنټ او کمپيوټر په تجهيزاتو مجهزاو سمباليږي او ښوونځيو ته به استول کيږي. د شبکو اکاډمي ګانې کومې چې به زده کوونکو او ښوونکو ته د طرحې  جوړولو او د کمپيوټر د شبکو د حفاظت مهارتونه او تخنيک په لاس ورکوي او د ټيلفونونو مرکزونه چې د ښوونځيو د درسونو په وخت  او پس له درسونو څخه  به فعاله وي.
4. دداسې فرصتونو په رامنځ ته کولو کې کومک شي کوم چې د لرې ځايونو د پاره پوهنه (تعليم) برابروي، په شمول دداسې مرکزونو تاسيسول چې په بين المللي خط باندې روان کورسونو ته په لاس رسۍ کې مرسته کوي. په لرې ساحو کې د زده کړې موجوده سرچينې د زده کوونکو او کارمندانو له پاره څيړي او توسعه ورکوي او کولای شي چې د يو تعليم يافته ښوونکې او څارونکي نشتوالی تلافي او جبران کړي.
5. په خصوصي سکټور کې د ونډې اخيستو ته وده ورکول ترڅو د سوداګرۍ پرسونل د ICT ګانو په اړه وروزي.

 6.  د حکومت د ادارو انسجام او د ICT ګانو په اړه د روزنې د مهارتونو او د هغوي د پلوي کولو بندوبست کول.

7. د راډيو د تعليمي برنامو له لارې د عامه خلکو د پاره د ICT ګانو د معلوماتو د لاس ته راوړلو سطحه لوړول او په سکټور کې د فرصتونو پيدا کول، چيرته چې لازمه ګڼل کيږي د ليکل شوو موادو ويشل او په عامه ځايونو کې د اخبار د خرڅلاو لپاره د کوچنيو غرفو جوړول ( لکه په هوايي ډګر، حکومتي شعبو او داسې نورو ځايونو کې). 
ICT ګانې او سوداګري

په اليکټرونيکي سوداګرۍ کې د ICT ګانو پلي کيدو په پايله کې د نړيوال بازار د چاپيريال بڼې بيخي بدلون موندلی او دداسې کارونه يې ممکن کړي چې پخوا ناممکنه وو. د افغانستان په څير د يو هيواد د پاره ډيره مهمه ده چې د سبا ورځې د سوداګرۍ په ډګر کې د ICT ګانو د پلي کېدو په هکله يعنې د اليکټرونيک سوداګرۍ دپاره چوکاټ جوړ کړي او ورسره ورسره دا هم پکار ده چې د محلي سوداګرۍ هلې ځلې او د مستهلکينو د حقوقو ساتنه او حفاظت هم وکړي.
ترڅو چې يو حمايت کوونکی او ساتونکی قانون او ځانګړې پاليسي ګانې چې د سوداګرۍ پر بنسټ د معلوماتو او معاملو سره سروکار لري منځ ته رانشي، افغانستان به هرو مرو د دوه وو حالتونو سره مخامخ  کيږي: يا داچې يو ډير بې ارزښته هيواد به وي او يا به يواځې د نورو هيوادونو څخه د خدماتو رانيوونکی وي. مقصد دادی چې ملي شرکتونه او مستهلکين دا توان په لاس راوړي چې د عين وسايلو څخه هغه شان ګټه پورته کړي چې د پرمخ تللو هيوادو شرکتونه او مستهلکين يې ورځينې پورته کوي. ددې هدف لاس ته راوړلو د پاره به د افغانستان حکومت  د مخابراتو او د ماليي د وزارتونو له لارې  دا لاندې کارونه سرته رسوي:

1.  د پيسو تحويلولو په سيسټم کې د بانکونو تر منځ د يوې ډاډ منې او باوري شبکې جوړول چې په اليکټرونيکي سامان ألاتو وچليږي او د هغې نه حمايت کول. دا شبکه به د مرکزي بانک په نوښت منځ ته راځې او ورسره ورسره به لمړنې عناصر په بر کې لري ترڅو د مشتريانو د خصوصياتو او خدماتو پر بنسټ لکه د اټوماټيک (ماشيني) صرافانواو په اليکټرونيکې سامان ألاتو سنبال د بانکې سيسټم فعاليدل په نږدې راتلونکې کې رواجول او خپرول.
2.  د اليکټرونيکې سامان ألاتو پر بنسټ د سوداګرۍ د سيسټم د قانون رامنځ ته کول. ددې کار بيلګې او نمونوي قانونونه  چې په يو شمير هيوادونو کې قبول شوي  موجود دي. د ټولو څخه خورا ښه او لمړی قانون د نړيوالی  سوداګرۍ به هکله د ملګرو ملتونو د کميسيون قانون (UNCITRAL ) يو نمونوي قانون دی چې په 1996-8 ميلادې کال کې جوړ شوی او د اليکټرنيکې سوداګرۍ په هکله دی. ددې نمونوي قانون سريزه کومه چې لا پخوا يو شمير هيوادونو منلې، داسې وايې چې دا قانون به (د ټولو هيوادونو سره په لوړه کچه مرسته وکړي ترڅو خپل قانون  چې د کاغذ پر سر د مخابراتو او د معلوماتو د زيرمه کولو ځاي ونيسي او دغه راز د دغه راز قانون په جوړولو کې چې تر نن ورځې وجود نلري هم مرسته وکړي). 
3.   د اليکټرونيکي لاسليکونو په هکله د 2001   ميلادي کال د UNCITRAL د نمونوي قانون.په څير د اساسي ډيجيټل د لاسليک کولو د قانون منل او جوړول.
4.  دداسې يو قانون مسوده جوړول چې د مشتريانواو دICT ګانو په اړه دمشتريانواو پانګې اچوونکو د حفاظت د پاره يوقانوني چوکاټ  برابرکړي.

5.  محلي سوفټ وير (software) ته وده ورکول او د کمپيوټري خاصيت لرونکې د ملي معيار يوه داسې طرح جوړه کړي چې د افغانستان پر ژبو باندي د تطبيق وړ وې. برسيره پر دې، د افغانستان حکومت به د يوې أزادې سرچينې څخه د سوفټ وير د رانيولو او پر مناسبه ځايو کې د هغې پلي کېدو ته وده ورکوي.

6. د بودجې په پام کې نيول
هغه پاليسې ګانې چې ددې پاليسۍ يه ذريعه يې وړانديز شوی د هغي د پلې کيدو د پاره به مصرف ددې لاندې دريو سرچينو څخه  په يوه نه يوه طريقه برابريږي.
1. د حکومت د بودجې تخصيصيه؛
2. بې شايبه مالې مرستې او قرضونه چې د نړيوالې ټولنې له خوا برابريږي؛ او
3. دخصوصي سکټور ګډون او شراکت.

د بودجې له نظره دغه لاندې نظرونه او ملحوظات بايد پلي شي:

1. تر هغه بريده چې د مخابراتو وزارت د ICT ګانو اړونده خدمات په مستقيم ډول نورو حکومتي وزارتونو ته برابروې، د افغانستان حکومت بايد د هغه خدماتو په هکله چې وړاندې کيږي خپله کورنۍ بودجه بيا سنجش او ميزان کړي؛
2.  نوي بودجوي کرښي او تخصيصيې بايد په ټول وزارت خانو او شعبو کې جوړي شي ترڅو د ICT ګانو لګښتونه تر پوښښ لاندې راوړې؛ او

3. د ICT ګانو پروژې او خدمات بايد داسې طرح شي چې د اوږدو مودو لپاره د هغو دوام او جاري ساتل په نظر کې ونيول شي.
لمړۍ الحاقيه

د افغانستان د ملي معلوماتو او مخابراتو د ټکنالوجۍ شوری (NICTCA)
د شوری اجراات : دا شوری به خپل قانون پخپله جوړوې او خودمختاره به وي او ددې غړې به د علاقې له لاري انتخابيږي، او دا لاندي استاذي به پکښ شامل وي:

الف) د استعمالوونکو ټولنه کومه چې به د مدني ټولنې د مؤسساتو او د انټرنټ د استعمالوونکو له ډلې څخه جوړه وي؛
ب) د صدر اعظم له دفتر څخه او د اطلاعاتو او فرهنګ، د کورنيو او بهرنيو چارو، ملي امنيت، پوهنې، ماليې، عامې روغتيا، ټولنيزو چارو وزارتونو او نورو اړونده شعبو څخه؛

ج) خصوصي سکټوراو د سوداګرۍ ټولنه: د پانګې اچوونکو، د IT د صنعت، د توليدونکو او خورده  سيکټرونو (چې په اليکټرونيکي سوداګرۍ کې بشپړه علاقه لري)، د انټرنټ د خدمتونو خصوصي برابرونکو، د خدماتو د صنعت ( ټرانسپورټ وغيره) په شمول د بانکې او مالي سيکټرونو استاذي؛

د) د اعتباري انجيوګانو (NGOs ) او د مدني ټولنې استاذي؛ او

ه) د اکاډميو او نورو اتحاديو او تعليمي مؤسسو استاذې.

دوهمه الحاقيه

د يو تخنيکي پارک تأسيول

هدف
  

دداسې يو چاپيريال منځ ته راوړل چې په هغه کې د افغانستان د سوداګرۍ د سيکټور پخواني او نوي غړي کار وکړي، خپلو کارو ته پراخوالی ورکړي، ګډې هلې ځلې وکړي او بسيا اوسوکاله ژوند ولري. ددې هدف د لاس ته راوړلو د پاره ټکنو پارک به د اړونده، د اړتيا وړ معلوماتواو د مخابراتي ټکنالوجۍ (ITC)  پر بنسټ سوداګريو ته أسانتياوې برابروي او ورسره ورسره به مشورتي خدمات هم برابروي. د هغه شرکتونو په درلودلو سره چې يو بل ته نږدي موقعيت لري، ټکنو پارک به د سوداګرۍ د ودي او تبادلې په اړه د يو منسجم مرکز په حيث خدمت وکړي.  
خدمتونه او فرصتونه

د لوړې ټکنالوجۍ د صنعت راتلونکي ترډيره بريده د رقابتي نرخونو پر بنسټ د نوښتې محصولاتو او خدماتو په توليدولو پورې اړه لري.  هان تردې چې که چيرې يوه په زړه پورې وضع او سودمند چاپيريال وجود ونلري نو ډيرې پياوړي مفکوري به يواځې د کاغذ پر مخ پاتې شي. د يو محصول بازار ته عرضه کول بايد په ډير لږ وخت کې ترسره شي ځکه چې د نن ورځې د سوداګرۍ په نړيوال رقابتې چاپيريال کي به د فرصت دروازه  د اوږدې مودې د پاره پرانيستې نه وي.

ددې خبرې يقيني کول چې افغانستان د تشبث کوونکو يو ډير پياوړی، مسلکې او تربيه شوی کادر ولري ددې غوښتنه کوي چې د يوې پياوړې او بشپړې سوداګرۍ دپاره بايد د نوښتې مفکورو د سوداګرۍ په کاميابۍ کې د بدلولو دپاره موجوده وضعه او شرايط برابر کړای شي او پلي شي. لکه يو ډير شمير د پرمختيا په حالت کې هيوادونو منلې، دا پروسه کيدای شي د ټکنو پارک د تأسيسولو له لارې أسانه شي.
ددې أسانتيا منځ ته راوړلو دپاره اساسې وجيبه  د تشبث ، استخدام او د ماهر ې کاري قوې  وده ده.

تشبث  کوونکو ته د خدماتو برابرول

د افغانستان نوي تشبث کوونکي په دې ورستيو کې د ساينس او د ټکنالوجۍ د مؤسساتو نه فارغه شوي دي چې د سوداګرۍ د ودې د پاره نوښتې مفکورې لري. د عامه او خصوصي سيکټرونو ماهران  او د لوړو زده کړو درلودونکې هم په دې کټاګورۍ کې راځي.
د  سوداګرۍ کومکي خدمات
په افغانستان کې ميشته شرکتونه به هغه خدمات چې د ټکنو پارک له خوا برابريږي سم د لاسه په خپل اختيار کې ولري. او دغه ټول خدمات يو هدف لري او هغه دا چې د سوداګرۍ د ټکنالوجۍ  توان ته وده او پراختيا ورکړي.  د پارک کومکې مرکز به  شرکتونو سره مرسته وکړي ترڅو دوي د ويډيو د کنفرانسونو ارتباطاتو، د پرمختللو څو اړخيزه مطبوعاتو، انټرنټ او د د سرتاسري نړيوال وب (WWW) ته لاس رسې ولري.
دغه راز دا مرکز به د معلوماتو او مخابراتو د محصولاتو، ماهرانو او سلاکارو ته د لاس رسۍ، د پوهنځيو او د پوهنتونونونه تر لاسه شوو تازه معلوماتو، د کار په ساحه کې د جانچ پړتال او د DATABASE  په ساحه کې لارښودنه کوي. برسيره پر پورتنيو ذکرشوو دفتري خدماتو، د ټکنو پارک له خوا په برابر شوو أسانتياوو کې به دا لاندينۍ أسانتياوې هم شاملې وي:
· انټرنټ او نړيوال سرتاسري وب (WWW) ته په مستقيم ډول لاس رسي
· د Isdx سويچبورډ
· د ISDN د مستقيم ډايل کولو ټيلفونې لاينونه
· د غږ پوسته او د پيغام اخيستل
· 24 ساعته لاس رسي، په کال کې 365 ورځې
· کومکې ډسک
· د تازه کيدو او سا اخيستلو ساحه
· امنيتي خدمات
· د جادي نه ليري پارکنګ
· جګ پوړونه[image: image1.png]



